
«A» ereduaren 
eskandaloa 

TXILLARDEGI I Hizkuntzalari eta idazlea 

«Elebitasuna», «pacto es-
colar», «confluencia de mo-
delos»... Horra hor egoera 
hitsa izkutatzeko erabiltzen 
diren ipuinak. 

Irakur dezagun "Euskal 
Eskola B e r r i a " izeneko 
txosten mardula (1992). Eta 
honen zifrak (1989-1990 ikas-
taroaz; Paulo Iztueta), EUSTAT ofizialaren be-
raren arabera (156.orr.): 
Araban, «A» ereduan, %77,52 ari dira. 
Bizkaian, «A»ereduan, %71,69. 
Gipuzkoan, «A» ereduan, %43,26. 

Hitz batez, Franco hil eta 19 urteetara, 
«Eusko Jaurlaritza» eta abar ditugularik, gure 
haurrik gehienak erdaraz eskolatzen dira; eta 
eskolaldia amaitzean, beti bezala, ez dira gauza 
euskaraz mintzatzeko. Txosten horretan, Nafa-
rroaren «berezitasunak» direla bide, Hego 
Euskal Herriaren irudirik lortzerik ez badago 
ere, ongi dakigu Nafarroako egoerak ez duela 
Baskongadetako joera hobekitzen. 

Hots: «A ereduak elebakar erdaldunak sor-
tzen ditu, B ereduak elebidun desorekatuak; 
eta, azkenik, D ereduak bakarrik elebidun ore-
katuak». (Iztueta, Lukas-en Doktorego Tesia 
aipatuz, 1960). 

Eusko Jaurlaritzaren gidaritzapean aurrera 
doa herri honen erdalkuntea. Ez giroan baka-
rrik, edo ez dakigu non: Eskolaren alorrean 
ere bai. 

Halaz ere: «euzko» instituzioetatik, 
PSOE-PNV amodio hilezkorra dela-ta, denaz 
gain (ETB y olé, Buesa analfabetoaren Lehen-
dakaritza faktikoa, etab,), «A» eredua indar-
tzeko eta mozorrotzeko projektua dago. Ho-
rrela, PNVren eskutik, helburu nagusia lortuz: 
hau España bihurtzea. 

Baina, badakizue: lasai, no pasa nada. Sólo 
los energúmenos de HB siguen sin creer que 
esto es el camino a la liberación de nuestro 
pueblo. Aita Arzalluzen sermoiak eta paso-
doble toreroak falta ez direlarik... 

«Par dessus le marché»,.. 
Kanta hartan bezala: «C'est magnifique!». 

